
11. Kap.
St. Matthæus






buoreb guvllui si æi læm jorggalam.

21 Voi dunji Korasin! voi dunji Bethsaida! dastgo jos dak væǥa daǥok Tyrusi ja Sidoni lifči læt dakkujuvvum, mak dodnuidi dakkujuvvum læk, de aiggai jo sækai ja gunai sist si buorradusa legje dakkam.

22 De mon digjidi cælkam: Tyrusi ja Sidoni buorebut gævva duomo bæive go dodnuidi.

23 Ja don Kapernaum, mi gidda albmai aleduvvum læk! gidda helvet ragjai don šaddak vuolas balkestuvvut; dastgo jos dak væǥa daǥok Sodomai lifči læt dakkujuvvum, mak dunji dakkujuvvum læk, de dat bissom læi odna dam bæive ragjai.

24 De mon digjidi cælkam: Sodoma ædnami buorebut gævva duomo boive go dunji.

25 Damanaǥa aige sardnogođi Jesus, ja celki: Mon gitam du ačačam; alme ja ædnam hærra! go vissaidi ja jiermalaǯaidi dam læk čiekkam, ja uccakaǯaidi dam læk almostattam.

26 Nuft ačačam! nuft don buorren oidnik.

27 Buokrakkan muo gitti addujuvvum læ ačestam; ja i oftage dovda barne, ærebgo ačče, ja i oftage dovda ače, ærebgo bardne, ja son, gæsa bardne su almostatta.

28 Boattet dek muo lusa buokak, guđek bargost læppet, ja guđek gifsašuvvum læppet! ja mon vuoiŋadusa digjidi addam.

29 Valddet muo gæssa bagjelassadek, ja oappat must, dastgo mon lojes ja vuollegaš læm vaimost; de vuoiŋadusa di gavdnabættet sieloidassadek.

